
 سریزه

چې نږدې ، خپل کتاب کې ه تر سینوهه پد فرعون معالج  داک

نسلونو  وی هغو راتلونکيا : شوی ليکي کې ليکل (م ق ۰۵۵۳)

به زموږ  کتاب لولئ  ! بې له شکه ستاسو د ژوند وسایلچې زما 

خو د بشر ناپوهي بدلون نه مومي . څه ، تر ژونده پرمختللي وي 

هغه ستاسو په ژوند کې هم شته.  چې زه په دې کتاب کې لیکم  ،

عبادت کوي ، د  چې خلک يې، په ژوند کې ډیر بتان شته زما 

ه خريي او بیا ير بل بت پلویان ږ ه پرېږدي او دير يوه بت پلویان ږ

 . او خپلو کې ډېرې وينې سره تويوي کويدواړه سره جګړه 

لاهم ښتو کلونو راپدېخوا ېموږ له تېرو څلو ،سينوهه رښتيا ويلي 

چې ، په يوه توپير او هغه دادی خو  .له دې حالت نه وتلي نه يو 

ې او تسبيحو پرته ير له ږيلي له واکه لرې شي ، بیا ه خرېير کله ږ

ورسي ، دومره  ه واک تهور چې کلژوند کولای نه شي او ږير 

ژندل يې بایومیتریکو معایناتو ته اړتیا ېچې پ ،ه بونډۍ کړي ير ږ

 لري .

نه ده ، چې ليکوال د خپل پلار سره ترسره  مرکهآثر يوه ساده دا 

ژوندی کلونو ( ش  ۰۰۳۳ -۰۰۰۳لکې دا د دېرشو )ب ،کړې وي 

چې يو نسل يې بل نسل ته بیانوي ، یا په بل عبارت  ، تاریخ دی 

يو  واځېچې دا نه ي ې نسل يې د جګړې نسل ته بیانويسولد 

لکه چينايي فیلسوف  .بلکې رسالت هم دی ، مسوولیت دی 

رې مونږ خپلې تجربې راتلونکي ېچې وايي ، که چ،  کانفوسیوس

چې تېروتنې بیا ، نسل ته بیان نه کړو ، نو دا خواران مجبور دي 

 تکرار کړي .

چې د يوه شخص د ژوند اړخونه د ، په دې ليکنه کې هڅه شوې 

چې دا د خپل ډول  ، موجودو واقعيتونو په رڼا کې بیان شي 

چې يو ځوان ليکوال يې د تاريخ ليکنې په برخه ، آثر دی  یلومړن

کې رامنځته  کوي . دا آثر په شلمه پېړۍ کې د يوه افغان د ژوند 

چې زموږ د پينځه زره کلن تاريخ  دعوه تر ، تیارې برخې بیانوي 

چې په شلمه ، پوښتنې لاندې راولي ، د مثال په ډول هغه خلک 

نه دریشي لپاره پېړۍ کې تر شپږمه زده کړې کوي او د لېسې 

چې په اغوستلو يې خپلو زده کړو ته ادامه ورکړي ، د هغو ، لري 

 ؟خلکو تاریخ به بیا چا ليکلی وي نیو ېوړاند

ه ! ته څوک يې ؟ ( د ځوان استاد شاه محمود کډوال ) پلار 

چې ،  د خپل زوی څلور پوښتنې ځوابوي چې یو پلار، رساله ده 

چې له ښاغلي ،  يتنې نه دد شاه محمود کډوال پوښ يواځېدا 

پوښتنې  کوي ، دا نږدې د ټولو افغانانو ګل حميد خان څخه يې

چې هره ورځ يې یو زوی له خپل پلاره کوي ، خو دا ، دي 

ښاغلی کډوال دی ، چې دا موضوعات يې د کاغذ پرمخ  يواځې

ليکلي دي . ډېرځلي تاريخ په مړو ليکل شوی ، خو کډوال دا 

 کار په ژوندیو ترسره کړی  دی .

چې ) خاد ( پخپله نظارت ، د دې رسالې په يوه برخه کې لولو

نولو لپاره جعلي اثباتیه مدارک ن د تور حميدخا ګلخونه کې د 

( جوړوي ، چې دا د ډېر فکر )د حزب اسلامي د تنظیم کارت

دې ډول مدارکو به څومره خبر ،  )ج(خدای چې ، ځای دی 

يم ، چې پروني )خاد ( او ننني  چې یو يې زه، قربانیان درلودل 

( د جعلي اسنادو په اساس د اختطاف په جرم اته )ملي امنیت

 تې بندي کړم .میاش

چې د دې ډول نوښت لارویان ، زه له ټولو ځوانو لیکوالو غواړم 

 شي ، د ځوان ليکوال د لا ډېرو نوښتونو په هيله .

 درناوی                                    

 محمد اکبر ) شیر (                                    

 اریانا پوهنتون پخوانی استادد                                      

 زه  څوک یم ؟

، تر ډېره راسره ځواب پورتنۍ  پوښتنه مې تل مخته مخته کېدله 

کله نا کله بیا بې ځوابه کېدله . زه په ډېرو مواردو کې  شوې وه ،

له نورو جلا يم  ، هغه چې هغوی کوي او وايي ، زه يې نه کوم 

خو په ځينو  ،پيدا کړی  )ج(او نه وایم . دا توپير که څه هم الله 

حالتونو کې د نورو ډېرو انسانانو او زما د ملګرو تګ او 

حېرانوونکې وه . که څه هم ؛  ته اندي يو لور ته او زما بل لورهم

په ټولو مواردو کې له نورو جلا نه وم ، خو په ډېرو کې مې جلا 

ر سره یوولم . په دې هڅه کې فکر درلود ، دې حالت زه له پلا 

موخه چې د خپل فکر او زړه خړبوونکې وينه باید وپېژنم ،  شوم

ې . چې له پلاره ماته راغلې و ،  مې ارثي او نورې لېږدونې وې

 يوځای ژوند کړی او ښه يې پېژنم ما له خپل پلار سره ډېر وخت

پوه نه وم  ، چې ښه پرې ، خو د ده  د ژوند يو داسې پړاو  وو ،

چې زه کوچنی وم  ، په دې ، دا پړاو هغه وخت تېر شوی وو 

 .ره مهم ووپړاو پوهېدل زما لپا

 خو، ې( پروخت څه د پاسه اویا کلن پلار مې د دې کیسې )مرک

تکړه وو ، د ګړېدلو ځواک يې پياوړی او زغم يې ډېر وو ، خو د 

چې کیسه ، دې کيسو بیا یادلو خوند نه ورکوه ، ما اړوېسته 

وکړي . د دې مرکې پر وخت مې پلار بغلان ته زموږ  د پوښتنې 

لپاره راغلی وو ، دوه درې ورځې دلته وو ، بیا بیرته ننګرهار ته  

  لاړ.

مې د خپلو سترګو ليدلی حال  پلار .مرکه ده  دا آثر يوه مخامخ

کېدای شي ځينې مالومات د هغه وخت چاپېریال انځورکړی . او

 .ټولو غوره پایله ترلاسه کېدای شييې نيمګړي وي  ، خو له دې 

و زما لاسوهنه هم مې کارولې ، خ چې پلار، د مرکې ژبه هغه ده 

ځينې  او. زه اړ وم ، ځينې جملې سمې کړم ده پکې روښانه

کلمې پښتو کړم  ، خو په مانیز اړخ کې مې لاسوهنه کړې نه ده . 

خو ډېر داسې ، ما ډېر څه د ځان لپاره پيدا کړل په دې مرکه کې 

چې د ټولو لپاره پاموړ دي ، په ځانګړې توګه ،  څه هم پکې وو

ختيځوالو ته . د دې مرکې ځينې برخې سړی خندوي ، خو 

تاريخ د یوه تیاره پړاو کیسه او د  دردوونکې برخې يې ډېرې دي

  .ده 

 درناوی                                            

 شاه محمود کډوال                                           

 ش ۰۰۳۱لړم /                                            

 پوښتنه  : پلاره ! ته څوک يې ؟ 

 ۰۰۱۳زوی ، پر خان د عبدالحمید  حميد خانزه ګل ځواب : 

پلار مې  د لغمان ولایت ، په کټل کې زېږېدلی یم .لمریز کال 

کمزورتیا له امله د دهقانۍ سپک  دهقان وو ، وروسته يې د

 ي کې دوې ژرندې په اجاره ونيولې کارونه کول . بیا  یې په کل

پلار  نيولی وو .ته يې ژرندګړی ناسته او بلې ښېکې خپله ک په يوه

( د نوې کلا  چې زما نيکه ) محمدغوث،  مې د محمدغوث زوی

د د محمد غوث پلار یا زما غورنیکه ه بوخت وو ، له خانانو سر 

غونډۍ له اوریاخيلو کټل ته کوچېدلی وو . د پلار له خوا 

 یم .افغان ی پښتون هزارمېښاورياخيل او د مور له خوا 

له دوو وتلیو او شتمنو ميرمنو  د کليکې زه په کوچنيوالي 

چې ، ( سره د دې لپاره مزدور وم )مياخيله بي بي او بې بې ادې

څه وګټم او بلخوا له دوی څه زده کړم ، دوی به ماته يوخوا 

لي د يوه مخور مرزا صاحب لوست کوه . مياخيله بي بي د ک

 او بي بي ادې هم د يوه مولوي صاحب ميرمن وه . ميرمن 

، چې د ديني زده کړو لپاره د عمرزيو د لنډاخيلو په  نهه کلن وم

د پړويي  په  جومات کې طالب يا د خلکو په ژبه چړي شوم . بیا

چې په هغه وخت کې يې امام مولوی ، جومات کې طالب شوم 

لمریز کال  ۰۰۰۳صاحب نجم الدين وو . له هغې وروسته  په 

ځی جوړ شو ښوونکې زموږ په کلي )کټل( کې کليوال ) دهاتي ( 

لمریز کال کې مې هلته په لومړي ټولګي کې زده کړې  ۰۰۰۰په 

يانې درې کلن  يل کړې ، دې ښوونځي درې ټولګي درلودل ،پ

وو ، د څلورم  ټولګي زده کوونکي د قلعه السراج لومړني 

ښوونځي ته استول کېدل . ما په کليوال ښوونځي کې درې کلنې 

د قلعه السراج لومړنی م لزده کړې پای ته ورسولې ، بیا راغ

ره مينه او ښه درجه پای ته ورسوه او له ېمې هم په ډښوونځی 

 شپږم ټولګي فارغ شوم .

ه د لومړني ښوونځي یا له شپږم ټولګي څخه د فراغت وروست

سې ته تللی وای ، خو ېد روښان لباید زه د نورو زده کړو لپاره 

داسې ونه شول . د هغه وخت د قانون پر بنسټ ، د روښان لېسې 

د   زما له پلار سرهچې دریشي واغوندي ، هر زده کوونکی اړ وو 

 . مله له روښان لېسې پاتې شوملا دې ، له دریشۍ پيسې نه وې 

چې زموږ د يوه خپلوان ، لمریز کال وو  ۰۰۰۱کوم  فکر

مرزامحمدظفرخان په واسطه د ننګرهار د کرنې مدیریت په 

په درې کلن کورس کې د زده کړې په  بڼوالۍچوکاټ کې ، د 

ر په مينه ولوست او پای ېوخه داخل شوم  . دا کورس مې هم ډم

لمریز کال کې د ننګرهار ولايت د  ۰۰۳۰ته مې ورساوه . په 

چې ، مور په توګه په دنده وګمارل شوم کرنې په مدیریت کې د ما

 د دندې ځای مې د ننګرهار شاهي بڼ وو .

يوکال وروسته کابل ته تبدیل شوم  او د کرنې وزارت  ، د طبيعي 

په مدیریت کې په دنده بوخت  د ځنګلونوسرچينو ریاست ، 

وپېژندلم  مریت ته ور ځنګلونو مدیریت د پغمان د قوريې آ . د شوم

قوریه کې د هېواد خدمت کوه . د دندې  چاپانۍ او هلته  مې په

په بهیر کې مې په خوست او بغلان کې هم خدمتي دندې ترسره 

 کړي دي .

د قانون له مخې د عسکري خدمت  لمریز کال کې ، ۰۰۳۳په 

نځمې فرقې ، شلم غونډ ، لومړي يلپاره د کندهار قول اردو پ

د خدمت په  ه د غونډکنډک ته وروپېژندل شوم  ، يوکال وروست

ښتیا ووایم  . که ر مدیریت کې کاتب شوم ستيک په يبلوک ، د لوژ

. ر وکړول شومېمله ډلا کرۍ په دوره کې  شوخ وم ، له دې د عس

غریبۍ او ناوړه اقتصاد له بده مرغه د عسکرۍ په دوره کې هم 

چې د رخصتيو ، دومره وس او پیسې راسره نه وې ، ځورولم 

 پروخت کور ته راشم .

لمریز  ۰۰۳۱، پرې تر پای ته رسېدو وروسته عسکرۍ دور د 

 وم کال د ننګرهار ولايت د کانال ریاست کې په دنده وګمارل ش

بیا غازي اباد فارم ته لاړم او هلته لومړی په هډې فارم کې وم 

 مې دنده ترسره کوله .

اده وکړ ، په لومړي سر کې د لمریز کال کې مې و  ۰۰۵۳په 

یګ شاه مردخان کې د خپلې کورنۍ سره اباد ښار په ر جلال

 ېقصب یا مېنېيو کال وروسته د غازي اباد فارم اړوند  اوسېدم 

کاله  ۳۱نږدې  .کور راکړل شو او هلته مېشت شوم کې دولتي 

 بڼونود رضا ، د هېوادوالو او هېواد لپاره د ونو او  )ج(مې د الله 

 لمریز کال کې له دندې تقاعد شوم . ۰۰۱۳خدمت وکړ او په 

 لون بدلون په اړه که راته پوښتنه : د سياسي اد

 ؟وویاست

چې د ظاهرشاه  ، : زه په داسې وخت کې نړي ته راغلم  ځواب

شوم  ، د  دوره وه ، په همدې دوره کې ځوان او د دولت مامور

چې ښه امنیت وو ، تیری او ښکاره  ظاهر شاه دوره داسې وه

رې وې ، خلکو درې وخته ېظلم نه وو ، خو اقتصادي ستونزې ډ

 و ، د صنعت څرکونه ښکاره شوې وو نه ش موندلیډوډۍ 

هر کوچنۍ فابرېکې جوړې شوې وې ، د ظاهرشاه په دوره کې 

پیاوړی او په ارامه ترسره کېدل ، دولت  رېډول رسمي بدلونونه ډ

چې  و . سیاسي غورځنګونو خپل کار کوهواکمن و  په ټولو برخو

ښتمو کلونو کې يې ځان په رسمي توګه ښکاره ېفکر کوم په څلو

  کړ .

مه  ۱۳په  ګاښلمریز کال ، د چن ۰۰۵۱چې داودخان په ،  کله

دې وخت کې د  ريس شو ، پهاو جمهور سوله ييزه کودتا  وکړه 

انقلاب ( له لوري نيونې پيل شوې او  داودخان د ډلې )ملي

ر پلانونه ېودخان د هېواد د ودانولو لپاره ډخلک ورکېدل . دا

، د ظاهرشاه د دورې  لجوړکړل ، خو ټول د کاغذ پرمخ پاتې شو 

ر لږ اقتصادي بدلون او لوړتیا د ولس په ژوند کې ېپه پرتله ډ

جمهور ان که څه هم وليدل شوه ، نور هماغه حالت وو . داودخ

ر دیکتاتور انسان وو ، دی د ننګرهار ولایت د ېریس وو ، خو ډ

، ما پخپله ورسره روغبړ کړی او غازي اباد فارم ته راغلی وو 

خو ويلای يې  . داودخان په پښتو پوهېده ،دی لاس مې ورکړی 

اباد نه شوه ، د یادوړ خبره داده ، چې کله داودخان په غازي 

تاسیساتو ګرځېده ، نو په هغه وخت ملي او دولتي  فارم کې په

خپلو دندو ته نه راتلل  روسي سلاکارانکې په فارم کې موجود 

چې ، موږ ته يې ویل ، نه يې غوښتل داودخان سره وګوري او 

داودخان يو پوځي جنرال دی ، موږ ډارېږو چې څه راته ونه 

 وايي .

( کې ګډون جبري او حتمي انقلاب مليد داودخان پروخت په )

وو ،  که څوک به له دوی سره نه وو ، په مرګ او ربړونو به 

ډول ملي امتیازونو د محرومېدو او له هر  ګواښل کېدل

 نالونه ورکول کېدل .زیګ

کله کمونستي پوځي کودتا وشوه چې ، لمریز کال کې ۰۰۵۱په 

 پخوا په پرتله يو څه ازادي شوه او نورمحمدترکی واکمن شو ، د

ې يو هېوادوال کولی شول ، د خپل حق ازادي په دې مانا چ

غوښتنه وکړي ، په رسمي بلنو او دعوتونو کې د شرابو کارونه 

دود شوه ، دا کار د داودخان پروخت هم وو ، خو د ترکي پر 

وخت څه ناڅه رسمي شو ، ويل کېدل به چې يو شرابي یا په 

څوک سپک کتلی نه شي ، بد رد ورته ويلی ته نشه ککړ انسان 

حالت يو څه  شې پر وخت به يې روغتون ته رسوي .، د ننه شي 

پوځي شو ، وسلې ډېرې شوې ، د واکمن غورځنګ او نظام 

غړي په وسلو سمبال شول ، د )خلق( او )پرچم( د اختلاف له 

امله به چې کوم پرچمی له دندې ګوښه کړای شو ، وسله به ترې 

 ستل کېدله .ېاخ

مامورين له دندو ګوښه کړای شول ر ېد داودخان د دورې يو شم

) خلقیان او پرچمیان ( په دندو وګمارل شول ، په دې وخت کې 

په کونړ کې  ر او ښکاره شول ، ېد مجاهدينو بريدونه هم ډ

، د پوځي مشر وو او بریدونه يې کول  مولوي حسين د مجاهدينو

ځواک ) دفاع خودي ( نيمه پوځي  دولت له لوري د ځاني دفاع

خو ، ه زور خلک دې ځواک ته نيول کېدلپ ، لومړی بهجوړ شو 

وروسته يو څه مادیات ومنل شو ، هماغه وو چې د زور موضوع 

 لږه شوه . يو څه

 چې مثبت ټکي پکې ،  یاد د نورمحمد ترکي دوره داسې وهزما په 

وو ، د خلکو حقوقو او بیت المال ته احترام کېده  ، په غریبو 

کې داسې په دولتي فارمونو  .ه ورسېد کارګرو ظلم او ستم پای ت

له ټاکل شوي حد يې ډیر کار چې ،  ر ګارګر او مامورين ووېډ

 يې مزدوري کوه  ، د بېلګې په توګه د جمعې ورځې کار ، خو چا

یا حق الزحمه نه ورکوله ، د نورمحمد ترکي په دوره کې د دوی 

 غړی نه وو حق ورکول کېده . که څوک به د واکمن غورځنګ 

د واکمن غورځنګ او نظام غړي چې  .ملي حق یې خوندي وو 

او د حق  وو ، له خلکو سره يې ښه چلند کووي زموږ چارواک

موږ چې زموږ په ژوند کې وو ،  ودا هاغه څه و  وو .پلويان 

، د نورمحمد ترکي پر  درلود یورسره مستقیم او مخامخ اړيک

چې  اورېدل کېدل بهړه کار کېده ، نو رته کوم ناوېوخت که به چ

وو ، د  ر لېوالې، پرچمیان د قدرت او څوکۍ ډ)پرچمیان ( دي 

او د ر شو ېري خوځښتونو ته پام ډکرګري او بزګده پر وخت 

  .له ستم وژغورل شولځمکوالو او خانانو 

کله چې حفیظ الله امين قدرت ته ورسېد ، په دولت او ټولنه کې 

نه شو ، ځکه يو مازیګر وو هسې  کوم  ځانګړی بدلون تر سترګو

ر وو ، خو د ېحالت د پخوا په څر شو ، رسمي او نارسمي ېت

   حفيظ الله امين په پرتله نورمحمد ترکی په خلکو ګران وو .

 پوځي بڼه واکمن شوللمریز کال کارمل او روسان په  ۰۰۵۱ رپ

ر خپه وو ، ټول هېواد په ویر اخته وو ، ځکه يو ېعام وګړي ډ

ر ېکمن شو ، د روسانو راتګ په ولس ډپوځي نظام واپړ بش

د دينپالنې او ملتپالنې احساسات يې  .ز وکړ ېدروند او ژور اغ

ر سپک ښکارېده او چا ېپارېدل ، کارمل هم په ټولنه کې ډراو

 ړۍ شاه شجاعېسترګه نه کتل ، چا  به  د شلمې پورته په ښه 

قهرمان( باله ، چا به  شاه شجاع قرن بیست ( چا د )ټوکرۍ)  

نه ويله ، هغه چې  کلمه  (ښاغلي یا صاحب)يې له نوم  سره د 

 پخوانيو ولسمشرانو ته کارېدله .

)پرچم ( پرضد ولسي افکار  ورځ تر بلې د کارمل د سياسي ډلې

د  وی، ځکه ويل يې د او خلکو ترې ډېره کرکه کولهبدېدل 

. د  يد ي، د هغوی په زور واکمن شو  يد يروسانو ګوډاګ

 خلقیان ، اخوانیان. رمل پر وخت دهشت او وحشت ډیر شوکا

شعله یان او ملتپال نیول کېدل او د نظام د دښمن په نوم وژل 

په همدې وخت کې د نظام استخباراتي څانګه )خاد(  کېدل .

. ولس او سياسي ډلو پورې تړلي وګړي  هشو  هاو پراخ هفعال هډېر 

تر ډېر سخت څار لاندې وو ، د مجاهدينو خوځښتونه تر پخوا 

ډېر پیاوړي شول ، افغان ملي پوځ کمزوری او روسان پخپله له 

 مجاهدینو سره په جګړه بوخت وو .

پرچمیانو ته   يواځېخت لوړې څوکۍ او مقامونه ، د کارمل پر و 

و . په ټيټو څوکيو کې نور وګړي ټاکل ورکول کېدل او نور هېڅ و 

کېدای شول ، دا موضوع په پوځي او ملکي دواړو برخو کې دود 

مانانو ته په سپکه کتل لاو مس اسلامپه ټولنه کې وه ، کارملیانو 

ه ، ځکه له ولس خو له ډاره يې دا موضوع نه ښکاره کول

 .رېدلېو 

مشر داکتر نجيب الله واکمن شو ، د پخوانی کله چې د )خاد( 

داکتر ، تېرې وېپخوا په پرتله حالت ښه شو ، خو اوبه له ورخه 

مل ناولې څېره ر ښه کارونه وکړل ، چې د کار ېنجيب الله يو شم

 . کله چې داکتر له خلکو هېره کړي ؛ هغه د هېرېدو نه وه

، د هډې فارم   لی ووالله ننګرهار ته په رسمي سفر راغنجیب 

په زيتونو فابریکه کې يې له  دولتي مامورینو او ولس سره غونډه 

د کارکوونکو په  کارکوونکې هينيوه ښځد فابرېکې درلوده ، 

ادي ستونزو نه يې سر وټاکوه  پورته شوه او د خپلو اقتصاستازۍ 

چې په کابل کې دولتي کارکوونکو ،  وويليې نجيب الله ته داکتر 

، خو  ن کې خوراکي توکي په ارزانه  بیه ورکول کيږيته په کوپو 

مامورينو  افغانۍ راکوي(  ۰۱۳) واځېموږ ته په ننګرهار کې ي

ته يوډول امتیاز او کارګرو ته بل ډول امتیاز ورکول کيږي . 

چې موضوع ،  ب الله سمدستي خپل سکرتر ته وويلداکتر نجي

 رسنۍدې ورځې په شپه د وخت دولتي یاداشت کړي ، د هم

چې د مامورينو او کارګرو ترمنځ ،  رادیوتلویزیون( اعلان وکړ)

په کوپوني امتیازونو کې هېڅ ډول توپير نه شته او ټولو دولتي 

توکي  ړني اړتیاوړکارکوونکو) ماموراو کارګر( ته به د ژوند لوم

چای ، بوره او سابون ( يوشان او وړيا ورکول ،  اوړه ، غوړي)

کېږي . په دې توګه د کارکوونکو ستونزه ، دیوه شخص په وینا 

چې ډېر غریب وو ،  پټ حل شوه او په دولتي کارکوونکوچټ 

 اختر جوړ شو .

ولې لړۍ پيل کړه ، پوځي داکتر نجيب الله له مخالفينو سره د س

ا په پرتله سوکاله او ریال يو څه ملکي شو ، ولس د پخو ېچاپ

خوښ وو ، روسي یرغلګر ځواکونه وويستل شول ، تر دې چې 

روسي سلاکاران هم  موږ سره په کرنېزو چارو کې بوختله 

سې دلته مېشت واکمنۍ راهي، دوی د ظاهرشاه له  وويستل شول

لو او اداکتر نجيب الله په هېواد ، هېوادو  .او په کار بوخت وو 

خپلواکۍ مين افغان وو ، د داکتر نجيب الله پر وخت  په دولتي 

شو ، هغه  او افراطي پرچميانو ارزښت لږ ادارو کې د کارملي

ه ژمن وو ، فکر چې ملي ګټو ته ب،  چاته ارزښت ورکول کېده

ډېر  الله واکمني ډېره نږدې تېره شوې کوم د داکتر نجيب

 پوهېږي .ښه رې خلک پسپيناوي ته اړتیا نه لري ، 

ېدل او د ې د داکتر نجيب الله د واکمنۍ ړنګپه اويايمو کلونو ک

د هېواد د فرهنګي ، اقتصادي ، سياسي او مجاهدينو واکمنېدل ، 

پوځې بنسټونو د ويجاړونې لوړتيا یا اوج وو ، زه چې د ظاهرشاه 

ښه څرګند ملي پوځ ځواک  پروخت سرتیری وم ، ماته د افغان

سمبالولو او د  پوځوو ، په وروستیو کې په نویو پوځي وسېلو د 

د دولتي  .افغان ملي پوځ ښه ځواکمن کړی وو درونو روزلو ، اک

برخې چارې او ځواک  کي کارکوونکي په توګه راته د ملکيمل

، هر څه له منځه لاړل ، ملي پانګه مو په  ښه څرګند ووهم 

  ګاونډیانو وپلورل شوه .

له  .سخت شوښه او البان چې کله واکمن شول ، نو حالت څه ط

څه ناڅه  ،چې یو نظام يې درلود ، مجاهدينو سره يې توپير دا وو 

ګټه وو . د مجاهدينو خو طالبانو ته ډېر په  ،د ولس پوښتنه کېدله

 پرېکندهپه هره کوڅه کې دولت نه وو ، یو نظام او يو  په څېر ،

فزيکي امنيت د پخوا په پرتله ډېر درلود .  يې مشر ) ملاعمر (

ملي او ولسي نظام نه وو ، له  بشپړښه شو ، خو بیا هم  ، یو 

ځانه پرته يې بل څوک نه خوښېدل ، مسلکي کادرونه له دندو 

نې ز و ر يې طالب ګمارل کېده . ښوونې او  ګوښه کېدل او پرځای

پام کېده او ورځ تر بلې پاملرنه کمېدله او پوځي چارو ته ډېر ته 

 . ژوندی تاريخ دی خلک پرې پوهېږيهم ې دا نور چ

پرېږده ، پخپله د ده په اړه دا اوسنی د ښاغلي کرزي دولت ، خو 

لپاره چې ماران  د دېمارماهي  .کرزی مارماهي دی چې ،  وایم

 ره کوي ، ځکه سر يې د مار په څېرسر ورښکاراخپل کړي ، 

ته لکۍ   ونې لپاره ، هغویماهيانو د راخپل دی او د کبانو یا

ښاغلی کرزی . يې د ماهي په څېر دهښکاره کوي ، ځکه لکۍ 

نه له چې څه شی دی ، نه له ملت سره دی ، هېڅ نه مالومېږي 

دی ، نه خس دي نه سره  نظام سره ، بس د شکاڼه مرداری

  نه دی .سیاستوال ملتپال ښه  کرزی

  غړي واست پوښتنه : ايا تاسې د کوم سياسي غورځنګ

 او یاست  ؟

ر دې وخته  داسې کوم له بده مرغه په هېواد کې مې ، تځواب : 

ه له کومې له هغه سره موافق چې د زړ ، ونه لید سیاسي بهیر 

ښکارېدلې  غورځنګونو تګلارې راته ډېرې تنګېد سیاسي .اوسم

نه مې غوښتل خپله خپلواکي  ،او زه د يوه ازاد مزاج خاوند وم 

روخت چې کله سياسي ډلې جوړې د ظاهرشاه پ. محدوده کړم 

واکي وه . سياسي غورځنګونو ولسزور نه وو ، څه ناڅه  شوې ؛

اختیاري وو ، غورځنګونو خپل کار په  او ننوتل  ته تګ

ديموکراتیکو اصولو برابر مخته وړه ، خلک يې په زور او جبر 

ډېرې بلنې راکړل شوې ، خو ناپيلتوب  . لسره جزبولای نه شو 

انقلاب ( غړو هم  مليودخان پروخت د ) مې خوندي کړ ، د دا

خپل کړي ، تر دې چې و یې چې ما ، ډېرې هڅې وکړې 

چې له دندې به ګوښه او سنګسار شې ، خو بیا مې هم ، ګواښلم 

وساته . وروسته کمونستان راغلل ، هغوی هم خپل  خپل دريځ 

ټول زورونه راباندې ووهل ، خو کوم سياسي غورځنګ ته لاړ نه 

 ژوند مې ټول داسې ځایونو کې کړی چې، شوم  . یادوړ داده 

چې هلته نظام وو ، ځکه نو د هغو سياسي ډلو تر فشار لاندې 

رو مخالفو چې په واک یا نظام کې وو ، د جهادي او نو ، راتلم 

 نه لرې وم  . سياسي یا پوځي ډلو

رته نه وه چې کله واکمن شول ، د نورو خلکو اړتيا و  مجاهدين

. طالبانو هم  ي هم پرې ډېر شوي ووځکه هغه د سنګر ملګر 

ې دا کار له ما نه کېده ، له چ، پوځيانو او سرتېرو ته اړتيا لرله 

سره په بېلابېلو د دې ټولو سره  ناپېيلی پاتې شوم .مله لا دې 

 وختونو کې د شعله يي ، خلقي ، اشرار ، حزب اسلامي

نومونو ځورول شوی او کړېدلی او کمونست )بقایا ( په سياسي  

( تر نوم لاندې له دندې ګوښه  )نامطلوب په وروستیو کې د ، یم 

چې ده ، خیر ورکړي  )ج(بیاهم کرزي ته دې خدای .  کړای شوم

 نه دي . راته کوم فردي بد رسولي

  پوښتنه : که د بندي کېدو کيسه مو راته وکړئ ، ولې او

 څنګه بندي شوئ ؟

چې زه په ټولو واکمنيو کې ناپېيلی ، ځواب : وړاندې مې وويل 

خو  نه درلود یله سياسي غورځنګونو سره مې اړيک افغان وم  او

ملګري او دوستان مې په هره ډله کې وو . د کارمل وخت وو ، د 

 (پرچم)ګرهارولايت د کانال په پروژه او ریاست باندې د نن

خو  ېر لږ خلقیان هم په دندو کې وو،ډله واکمنه وه ، ډکمونستي 

 اځې، يو  وو ټول د مخالف ) مجاهدين او نورو (  پروړاندې يو

ه ناکله په له ولس سره په چلند کې يې توپير وو ، هغه هم کل

د په ټولنيزو چارو کې ، چې ، په دې مانا وګړو پورې تړل کېده 

 يوې ډلې د دوو غړو ترمنځ ډېر توپير ليدل کېده .

محمد آصف همکار د لغمان ولايت ، د نيازیو سېمې د کوټاخيلو 

دی د غازي اوسېدونکی د پرچم له کمونستي اړخ څخه وو ، 

او مغرور خو خپلې ګېډې ته ډېر وفادار، غل اباد فارم  آمر وو  ، 

همکار په دې نوم .  وو ، د دې ترڅنک ډېرظالم هم وو انسان

 چې ګواکې میرمن يې د داکتر، خپل ځان پر خلکو تپلی وو 

 بشرمل تر نوم لاندې يې غلا کولهخدايداد بشرمل خور ده  ، د 

خو دروغ يې ويل  . داکتر خدایداد بشرمل د لغمان ولایت د 

سر   لومړي ، له سياسي اړخه پرچمی ، پهچهاردهي اوسېدونکی 

کې د ننګرهار ولایت د ولایتي کميټې منشي ، بیا وروسته د زون 

 وو . پوه او ولسپال انسان  ،لوی رییس وو 

هغه وخت چې زه د غازي اباد په فارم کې د پلان مدیر وم  ، زما 

، لامل   ونه و  هښ ي)محمد آصف همکار( ترمنځ اړيکاو د آمر 

نو مامورينو په څېر ، ده يې داوو چې همکار غوښتل زه هم د ځي

بد ته غوړمالي وکړم  ، خو دا رانه نه کېده . زما او د ده ترمنځ 

چې زما ورور يې له کاره ، هغه وخت په شخړه واوښتې  ياړېک

 ګوښه کړ .

مریت ، د تخنیک ر ) سيدحبیب ( د غازي اباد فارم آ ورو  زما

مدیریت اړوند د ساتنې )حفاظې ( ماشينکار یا تراکتور 

لوري له کاره  چلوونکی وو ، دی په ناقانوني توګه د همکار له

زه او ورور مې په همکار پسې ورغلو  .ګوښه کړای شوی وو 

کړو ، خبرې ترخې او خړې پړې چې د دې خبرې پوښتنه و 

همکار زما زنې ته لاس راوړ او ټیله يې کړم  ، ما هم له  شوې

 جټکې ورکړېال سره مې دوه ، درې ستوني ونیو او شاته دېو 

چې ، و ) ملیشه وو( ته غږ کړ يپه دې سره همکار خپلو ساتونک 

 ( . ید برید) هله راشئ ! پرما 

چې دی هم ، د ملیشه وو مشر غلام نبي د غلام محی الدين زوی 

د نیازیو سيمې ، د کوټاخیلو اوسېدونکی وو ، له د لغمان ولایت 

هلو . او موږ دوه ورونه يې ښه وو خپلې ډلې سره راغی 

په ملکي او مریت خپل آ محمدآصف همکار خپل ډېر کليوال د 

ړي وو او له هغوی يې نیمه پوځي څوکیو کې ځای پرځای ک

ستله . د دې پيښې نه وروسته موږ د بټي کوټ ېاخګټه  شخصي

 وو  هلته ښاغلی)هوتک( علاقه دار وېوړل شو ،علاقه دارۍ ته 

 .له موږ يې پوښتنې پيل کړې 

اړخ څخه وو ، علاقه دار موږ ته وويل  (پرچم)هوتک هم له 

چې دوی اخوانیان دي او ، چې پر تاسې همکار عریضه کړې 

 .  ید یکړ  بریدپرما يې 

ړه ، هغه راته موږ خپله کيسه په رښتينې توګه علاقه دار ته تېره ک

په دې ډول يوه عريضه چې ، او راته يې وويل سپينه پاڼه راکړه 

چې د داسې ، ته هم وليکه ، د دې ترڅنګ يې داهم راته وويل 

. رښتیا چې دا  ځئ لاړشئ ! خپل کار کوئ حزبي ښځه ...

 )هوتک ( میړه او نر سړی وو. 

زما او د همکار ترمنځ تربګني مړه نه شوه ، لا ژوندۍ وه . ما 

ن مدیریت ازي اباد فارم د پلا وړاندې وويل چې زما دنده د غ

چې موږ د خپلو عوایدو حساب کوه ، يو وخت داسې راغی  وو.

ر نه کم شول ، دا ېشم ميه غنم له عمو دولس ټنکې په دې بهیر 

ر کرنيزې ېهمکار يو شم چې همکار پټ کړي وو.، ه غنم وو هغ

. د دې  له رسمياتو او اسنادو  پټې کرلې وېدولتي ځمکې هم 

مریت کې موجودو کړي ، په آ چې همکار خپله غلا پټه لپاره 

او د ځان په ګټه يې جوړ کړي وو اسنادو کې يې لاس وهلی وو 

غوښتل يې دا اسناد پر ما  لاسليک کړي ، ځکه زما لاسليک ته 

چې زه ستا د ،  ما ترې انکار وکړ ، ورته مې وويليې اړتیا لرله . 

لغمان ولايت کې چې په ،  ده ويلغلا ځواب ورکولای نه شم ، 

شوي غنم  لږفت راغلی وو ، په ځمکو طبیعي آ  ښاغلي بشرملد 

د کانال رییس دا خبره هم دروغ وه .  .ورکړي دي مې هغه ته 

انجینر عبدالرحیم رحيمي چې د لغمان ولايت ، د علي خيلو 

ټولو راته وويل  مشاور او د کرنې مدیر ،استوګن وو ، روسي 

دې موضوع ،  چې اسناد لاسليک کړم ، خو دا کار مې ونه کړ

ښاغلی بشرمل له دې موضوع خبر کله چې  همکار ډېر وکړاوه  .

روسی مشاور هم  همکار غنم پټ کړي ، چې په نوم يې، شو 

پرې خبر دی او مخه يې نيولې نه ده ، سمدستي يې روسي 

 مشاور له هغه ځايه وشاړه .

چې ما او همکار سره مخامخ شو او دی ، ښه کې پېپه يوه بله 

 وکړېده داسې وه :ډېر 

چې د مرکزي کميټې غړی او د غني خيلو ،  داکتر ګل الرحمن 

زما  ،ه خلقي اړخ څخهل کمېټې منشی ، يولسوالۍ د حزب ېوید ل

د لومړني سازمان له شپه يې په غازي اباد فارم کې  .ملګری وو 

ه چې ما سره موټر ن، وه . ماته يې وويل منشي شیرمحمد سره 

ما خپل  .ه دارۍ ته ځم چې بټي کوټ علاق، شته ، موټر راوليږه 

داکتر ګل الرحمن مو راپورته  .ست ېه ځان سره واخل چلوونکی

د  کړ او د بټي کوټ علاقه دارۍ پر لور وخوځېدو . کله چې

یشې له مړو او ټپیانو سره د ملغازي فارم دروازې ته ورسېدو 

مجاهدینو سيمه ییز پوځي ، د په سپين خوړ کې  مخ شو .

ملاکندهار( د پولیسو او ملېشې دوه ټاکونه ويشتي وو ، دا مشر)

پېښه د  ملېشه به له روسانو مخکې تلله . داکتر ګل الرحمن په

 چې ما ژر علاقه دارۍ ته ورسوئ، ماته وويل سره سم  پوهېدو

وکړ يې ټېلېفون دی مې هلته ورسوه ،  .چې ځواکونه راوغواړم  

زه  .ټانکونو سپاره راورسېدل زغروالو لسو  وځيان پرروسي پ

. جګړه کښېوتم  ، خو چاره نه وه هسې په انډېوالۍ کې په 

مو ډېر  چلوونکیروسي پوځيان مخکې موږ ورپسې روان وو ، 

. کله چې د یرغل او جګړې سيمې ته ورسېدو ، په  ویرېده 

 ، د مخالفو وسلوالو له خوا  نکې لارۍو لسګونو شخصي باروړ 

يې چې مالونه او پيسې ويل کېدل له واټه ګرځول شوې وې ، 

مله يې لا ار ورته ستونزمن شوی وو ، له دې ، دا ک ستلېېاخترې 

په همدې وخت  . وړل ځان سره او کلینران له چلوونکيد لاریو 

کې موږ ور ورسېدو . امين الله صديقي د کانال ریاست فني 

چې ډزې ، وکړ يې خه وو ، امر اړخ څ (پرچم)مرستیال چې له 

چې دا خو ملکي ،  د روسي ځواکونو قوماندان وویل پيل کړئ !

دي ، دوی ولې وولو ؟  صديقي وويل ، دا ملکي او ولسي وګړي 

اشرار دي . روسي پوځيان اړ وو ، د او ولسي وګړي نه ، بلکې 

ډزې پيل اور بل او سم ډزې پيل کړي ،  صديقي د امر سره

به وروسته خلکو د ټانکونو لور ته رامنډې کړې او ېش هيو . شوې 

لپاره استاد )چلوونکی ( مې  )ج(خدای د چې ، چيغې  يې وهلې 

ماما مې مړ شو ، پلار مې مړ شو مړ شو ، کلینر مې مړ شو ، 

په دې وخت کې دولتي  مې مړ شو ، پلانی مړ شو او ... زوی

ې د مخالفينو چ شه ( د څار لپاره وړاندې لاړلېسرتيري ) مل

بیا جګړه ونښته او د ملېشې يو سرتېری  .وسلې او نور راوړي 

د مخالفينو پوځي قوماندان چې ،  ويل کېدلبرسيرن ټپي شو . 

په زور  مهر ولسي کلیوال ېجګړې ته يو شم (ملاکندهار)

يې د ملېشې له لوري ژوندي ونيول  څوراوستي وو ، چې يو 

 شول .

حمد آصف مله ، ملا تن ملېشه سرتيري د ټپي کېدو له  د يوه

آمر او د کانال ریاست فني مرستیال همکار د غازي اباد فارم 

چې درې تنه دې له نيول شويو ، امين الله صديقي پرېکړه وکړه 

ګل الرحمن په دې وخت کې  .ی شي ااعدام کړ  ولسي وګړو

ګوښه او لرې ولاړ وو ، کله چې اعدامول پيل شول ، يو تن زما 

 )ج(الله خو د  نه پوهېږم ما کې يې څه ليدلي وو ؟شاته پټ شو ، 

محکوم ولسي وګړي ، ډېر په معصوميت ، له ما   کارونه دي .

خو  ،ورم  ، ما ورته سپينې سپينې کتلچې ويې ژغ، وکړه  غوښتنه

او حزبي غړی نه چارواکی هېڅ مې کولای نه شو ، ځکه زه کوم 

چې امر يا غوښتنه مې ومنل شي ، ملېشه راغله ، دی يې ، وم 

وېوړه او وېواژه . دويم هم وويشتل شو ،  د ده ساه اوږده وه ، د 

مد آصف چې د مح، ساه وتلو پروخت ډېر شټېده  ، جبار چرسي 

يې خوله ولګوله   مرۍې سړي په د دهمکار ورور وو ، راغی او 

په همدې وخت کې غلام نبي چې دی هم د همکار او جبار 

لاندې ولسي وګړی يې دوه  خولېاوښی وو راغی او د جبار تر 

 وویشت او شهید شو . درېیم چې یو کوچنی وو  ډزه په زړه کې

 چې ما وژغوره، راغی او زما له دواړو پښو يې لاسونه راتاو کړه 

چې ، ما فکر کوه چې ګواکې زما زوی )فرهاد( له ما غواړي 

 په خوځښت راغلې ژوند يې وژغورم  ، په سترګو کې مې اوښکې 

چې ، احساسات مې وخوټېدل ، له خپل زوی سره مې ژمنه وکړه 

چې ، دې کوچني ويل  .سر درباندې ږدم يا به دې ژغورم  یا به 

په یوه ې پلار مې دې لپاره راوستی يم چ د (ملاکندهار)زه 

په دې  . دیانت کړی وو موضوع کې د يوه ملېشه سرتيري ضم

چې پلار مې ولې د ملېشه ضمانت کړی ، د هغې په ، ه وو غوس

 زه جګړې ته راوستی يم . يې بدل کې 

ډله کې هراً د چارواکو په څېر ښکارېدم او د دوی په ظا زه چې

مې مې هم زده وه ، روسي قوماندان ته ژبه ماته ګوډه روسي وم ، 

چې دا خو ، چې د ده غم وخوره ، ورته مې وويل ، اشاره وکړه 

 ماشوم دی ، دی څه کولی شي ؟ 

خو دی چې زه هم کوم چارواکی یم ،، فکر وکړ روسی قوماندان 

د دې کوچني د ژغورنې لامل کړ ، دی  )ج(ښه سړی وو ، الله هم 

و وېویل چې موږ له ده راغی ، ماشوم يې ټانک ته پورته کړ ا

کوچنی يې زه خبر شوم چې دا يوه پلمه وه ،  .څېړنې کوو 

چې روسانو ، وروسته پرې ايښی وو ، ما هم همدا غوښتل 

 ه شو پوځيانو مشر ډېر په غوس. په دې بهیر کې د روسي وکړل

ظلم موږ ته د منلو نه دی ، موږ بې ګناه ولسي چې دا ډول 

 وګړي نه وژنو ، ده ويل :

 تاسو ديموکراتان نه ، بلکې قاتلين یاست .

چې د ، ه کې خپلو ځواکونو ته امر وکړ روسي قوماندان په غوس

په دې خپل مرکز ته ستانه شئ ! بېرته جګړې له ډګره شاته او 

چې ، سره صديقي ، همکار او ډله يې ژر ژر له سيمې وتښتېدل 

موږ هم راغلو . په دې  ،کړي  هپرې بیا برید ون (ملا کندهار)

ځای کې مې هم د همکار په نېشه کې تېشه ووهله او کوچنی 

په دې سره  ، هغه چې وژل يې دده غوښتنه وه ،مې ترې وژغوره 

 يې ماته دامونه لا ډېر کړل . 

وه ورځ دوه بجې وې چې له دندې تازه کورته راغلم  ، لور مې ي

 ووتم راغله چې اغاجانه ! په دروازه کې دې څوک غواړي ، 

د کونړ ولایت اوسېدونکی او د خاد ګورم چې داکتر تاج محمد 

غړی ، چې ما له وړاندې څه ناڅه پېژانده له موټر)جيپ ( سره 

و ( ن ) زموږ ګډ ملګری و ولاړ دی ، راته يې وويل  ، د والله جا

ما ورته وويل ، کورته ځم  .کوټې ته ځو او چای هلته څښو 

ه چې کورته د تګ اجازه ن، بوټان او پټو رااخلم ، ده راته وويل 

ه ده او محمد آصف همکار راته شته ، پوه شوم چې خبره خراب

زه غني خېلو ته وېوړل  لې او وينا پر خلاف يد ه کوم کار کتلی .

لومړني مالومات يې  رانه دلته د خاد مدیریت وو ،. شوم 

ما  ډېر غړي( خاد)چې دا د ، ونکې خو داوه ستل ، حیرانو ېواخ

پېژندل او دوی زه پېژندلم ، ټول د واکمن نظام مامورين وو او 

په يوه ځای کې مو خپله دنده پرمخ وړله . کله چې مې ځان د 

پېژاند ، يوه تن چې زما مالومات يې ليکل ويوه بندي په توګه ور 

چې له ، اته وويل چې موږ فکر وکړ نه پېژندلم ، ر ښه او زه يې 

مرکزه کوم پلاوی راغلی دی . زه يو پوخ ځوان وم ، ږېره مې 

خرېيله او غټ برېتونه مې لرل . د غني خېلو په مدیریت کې مې 

 درې ورځې تېرې کړې ، ډېر کړاو مې ونه ليد .

رځې وروسته جلال اباد ښار ته راروان کړای شوم ، په درې و 

چې ډېر ، وو لاره کې ټولو مېشتو امنيتي ځواکونو ته ويل شوي 

قوماندان د ازادولو لپاره  غټ اشرار ښار ته وړل کېږي ، د دې

ي بریدونو لپاره ي ، نو د احتماللای شهر ډول  بریدکو  اشرار

ملېشو  راورسېدود مارکو بازار ته چې  امنيت ټينګ کړئ !

، موټر ته چې ما پېژانده ، امنيتي کمين نيولی وو ، د ملېشو مشر 

چې هغه د اشرارو غټ ، راپورته شو او پوښتنه يې وکړه 

د  چې هغه زه يم !، څوک دی ؟ ما ورته وخندل قوماندان 

( چې دا خو د اوبونې )ابیارۍ، ملېشې مشر په موسکا کې وويل 

زه په دې وخت کې د غازي اباد فارم د  مدیر صاحب دی !

 اوبونې یا اوبخور مدیر وم  . 

ته راورسېدو ، دلته هم چې راروان شو ، بټي کوټ ، له مارکو 

رتيرو نه ملېشه سد دې  .شه سرتيري جګړې ته چمتو ولاړ وو ملې

چې مدیر ، دوی له ما پوښتنه وکړه ،  ووهم ډېر يې زما کارګران 

چې هغه د اشرارو ، رته ځې ؟  ما ورته وويل ېصاحب ته چ

 غړي (خاد)دلته د  چې تاسو ورته  ولاړ يې ، زه یم  !، قوماندان 

چې په مخکې مې کوچني ، دوه ورونه ،  زما ډېر نږدې دوستان 

ورکړې وې او ماته يې  رالوی شوي او ډېرې میده پيسې مې هم

نګ بل د ترڅ ، د دې، قسيم او وسيم هم ولاړ وو  )کاکا ( وایه

دې ټولو زه ډېر له نږدې  .ولاړ وو  الف نور  هم ، غړی  (خاد)

نه يې  قوماندانۍ ، اوس چې قوماندان ومپېژندلم  ، خو پخوا تر 

چې په روسي ، دا خبر هم  راکړل شو کې پېژندلم . په دې ځای 

پوځونو کې ستا هغه مسلمان ، تاجکستانی ژباړن ملګری هم 

ووژل شو ، غم مې دوه برابره شو . له بټي کوټ علاقه دارۍ  د 

د  (خاد)ت د جلال اباد ښار پرلور وخوځېدو ، په ښار کې پرو 

چې د پوهنتون روغتون او  ،وړل شوم اطرافو لوی مدیریت ته وې

 پروت وو شاته سيمه ، د بهسودو سيند ته نږدېسپين غر هوټل 

، مسري خان نومېده ، د د دې مدیریت مشر مې هم انډيوال وو 

رم کې چې وړاندې د غازي اباد په فا، بټي کوټ اوسېدونکی وو 

انډيوالان او ملګري مې لرل ، خو  موږ سره کارګر وو . ښه ډېر

لږ يې میړني او نور یې ډېر بې ننګه وو . بیا د څېړنې او تحقیق 

 .پېژندل شوم او څېړنې پيل شوې ومدیریت ته ور 

ې وړاندې مې د غازي اباد فارم چ، زما نېکمرغي په دې کې وه  

لايتي کميټې مر محمدآصف همکار د کارونو په اړه ، د و د آ 

( د عدل او دفاع مدیر )داکترګل محمد مومند( مرستیال )سرلوڅ

او د کنترول او نظارت  مدیر ) متین بټي کوټی ( پوهولي وو ، په 

روستی يې خلقي وو ، درې دوی کې لومړني دوه پرچمیان او و 

 واړه  ښه  اصولي خلک وو .

 چې څېړنې پيل کړې ، ما ورته یادونه وکړه ، د څېړنو مدیریت 

ړوندو سرچينو ته مالومات ورکړي او ا چې وړاندې مې رسمي

يو  (انقڅېړونکي ) مستنط .ه يې راوغوښتل هغه راوغواړئ ، هغ

 م نه راځي  . امان نومېده  او يو بل کابلی وو چې اوس يې نو 

چې ډېر ، په لومړي سر کې ) کوټه کولپۍ ( ته وروپېژندل شوم 

چې د رڼا ، ځوروونکی ځای وو . یوه توره کوټه وه ، کړکۍ څه 

ا پکې وه ، خو چې کله به لاړله برېښن .هېڅ څرک په کې نه وو 

مې په به شپه او ورځ  .ند یمچې ړو ، نو فکر به مې کوو 

 .مالوموله  خوځېدو او تګ راتګ څخهزونو کې د خلکو له ېدهل

ژمی او ساړه وو  ، د ځان ګرمولو  .کوټې ته راوړله ډوډۍ يې هم 

 هېڅ نه وو ، سخت او یخ سيميټي فرش او یوه خښته وه ه لپار 

 پټو به مې نیم لاندې او .ست ېچې له هغې مې د بالښت کار اخ

درې وخته ) سهار ، غرمه او  . نیم باندې کړ او ويده به شوم 

مازیګر ( به راوېستل کېدم  ، لمونځ او اودس به مې وکړ او بیا 

 م .لبه يې ننوېست

چې بهر وېستل کېدم  ، نو همدا د معذرت وخت ، درې وخته 

د معذرت لپاره به په کتار کې ودرېدو ، يو بل سره د هم وو ، 

لپۍ مو په کوټه کو ګړېدو اجازه نه وه ، له درې وخته پرته که به 

زه د  . ستونزمن ووحل يې  ، کې د معذرت ستونزه پيداکوله

هېڅ ، خالي معذرت له ستونزې سره مخ ومناروغۍ له کبله د 

چاره نه وه ، په یوه کوزه کې به مې خپله ستونزه حلوله او درې 

وخته مې له ځان سره وېستله ، بهر به مې پاکوله او بیا به مې 

 راوړله  . 

( ته واستول څارخونې )نظارت خانې لس ورځې وروسته، پينځه

چې سیاسي بنديان پکې ساتل ، دلته پينځه کوټې وې شوم ، 

اته وروپېژندلم . په دې کوټه کې ټول زه يې هم يوې ته  .کېدل 

افغان انورجان )( )خلقيتنه اوسېدو . زه  ، رحمت الله رحمت

نجینر معشوق چې دا وروستي سخي پاچا ، تورپاچا او ا( ملتی

غړي او زموږ د څار په موخه زموږ په کوټه  (خاد)درې تنه د 

کې ګمارل شوي او له موږ سره يوځای د بندیانو په څېر پراته 

په دې کوټه کې د ژوند پرمهال  وو . د نورو نومونه مې هېر دي .

 :چې د یادلو وړ دي ، وپېښو سره مخ ش ېرشمله يو 

ه مشرۍ د بهسودو ولسوالۍ کې د ډډک زلمي پپه یوه شپه  

يو ځوان  دولتي ځواکونو برید کړی وو اومجاهدينو په یوه ډله 

ست ، په و دی يې زموږ کوټې ته راو  .مجاهد يې ترې نيولی وو 

ژمي کې يې د اوړي جامې پر تن ،  هغه هم  څېرې څېرې  او 

وړل وېوروسته درې ورځې  ټپي وو ، ما خپلې جامې ورکړې .

 رته لاړ ېچې چچې محبس ته يې وړي ، خو ، ويل کېده ،  شو

 . ږيېپوه )ج(الله 

په یوه بله پېښه کې ، يو ځوان چې دریشي يې پر تن وه  ، زموږ 

کوټې ته راوړل شو ،  ما وغږوه چې ولې يې نيولی يې ؟  ده 

 وویل چې ګرم نه یم  ، خو اعدامېږم  .

څېړونکی ) مستنطق ( زموږ په دې ډول په یوه بله پېښه کې ، 

، دا دواړه کوچنیان ت و کوټې ته له دوو کوچنیانو سره راننو 

چې  نږدې اته کلن به وو ، هغه ورونه وو ، يو يې )شیر ( نومېده 

و ، پلار يې ما  لږ لږ پېژانده بل به د لسو کلونو په شاوخوا کې و 

. وو چلوونکیچې په ثمرخېلو کې ، نومېده  (ګلالی)ګومان کوم 

له دوی دوی مخالفو ډلو ته د درمل وړلو په تور ګرم شوي وو ، 

اوښکې غټې غټې وړل شو ، د کوچني له سترګو څخه مشر وې

صوميت زه هم د دې کوچني مع. توېدلې او ډېر سخت يې ژړل 

له اوښکو تویولو او ژړا پرته مې نورڅه په واک کې ، خو ژړولم 

 نه وو . 

چې درې تنه روسي پوځيان ، د  په یوه بله پېښه کې ، هغه وخت

تنه هېوادوال په  پينځه،  ووننګرهار له هوايي ډګره  ورک شوي 

دې موضوع کې نيول شوي وو او دا يې هم زموږ کوټې ته 

 دونکيراوستل ، دوی د ګل جان کلا ) قلعه ګل جان ( اوسې

، غوث الدين  ، حاجي امين  زامن  حاجي رحيم شاه ، د ده درې

همدارنګه د غوث الدين زوی او د حاجی رحيم شاه او بل وو ، 

 لمسی هم په دې ډله کې وو .

پېښو تر څنګ زما خپله کيسه هم روانه وه  ، څېړنې او  د پورتنیو

پوښتنې رانه کېدلې ، ورځ تر بلې حالت ترېنګلی کېده ، یوه ورځ 

او اقرار نه کوي ، په رښتیا نه وايی چې دی ، څېړونکو وويل 

چې اقرار وکړي ،  پورې يې له اوبو ډکه کوزه وتړئ تناسلي الې 

کړ چې د کوم ځواب مې ور وکړ او سخت ما سخت مقاومت 

نه شول . بل ځل يې  اقرار وکړم  ؟  په هر صورت بریاليجرم 

چې د کوم سياسي غورځنګ غړی يې او له ، استعلام راکړ 

 چې د هېڅ کوم، ما ورته وليکل  لرې ؟  یسره څه اړيک مخالفينو

 یله مخالفينو سره هم کوم اړيک سياسي غورځنګ غړی نه یم او

سياسي مخالف چې که له کوم ، نه لرم . بیا يې راته وليکل 

یا غړيتوب ثابت شو ، جزا به دې څه  یغورځنګ سره دې اړيک

 وي ؟ ما ورته وليکل ، اعدام  .

دوه ورځې وروسته بیا د څېړونکو دفتر ته د څېړنې لپاره 

، ماته يې ه و  تهز پر پېژندپاڼه )کارت( په می ه، یو وغوښتل شوم 

زه د کومې سياسي ډلې غړی نه یم چې ، چې تا خو ويل ، وويل 

دا  پېژندپاڼه د چا ده ؟  دا پېژندپاڼه د حزب اسلامي اړوند او زما 

چې دا پاڼه کوردينال ، وويل  ما ورته .په نوم جوړه شوې وه 

لومه شي د چا ده ؟  دوی اچې م، ( ته واستوئ )نشان انګشت

پرې راشي چې نښه يې ، چې زه پاڼې ته ګوتې وروړم  ، غوښتل 

پېژندپاڼه يا کارت کې زما  خو زه پوه وم او دا کار مې ونه کړ . په

د اوبونې مدیر کښل شوې وه ، زه موسکی شوم او دوی نه دنده 

چې زه ، ته دی ېر د ... باغ چ مخالفينوچې دا د ، مې وپوښتل 

په دې کارت کې باید زما دنده  وسم ؟هلته د اوبونې مدیر ادې 

په دې راکټ چي ، پيکاچي او نورې پوځي دندې وای نه دا . 

 ځاوهروغور ست او بل ته يې و ېڅېړونکي کارت واخسره يوه 

، د غني  وليدمې جعلي دی . د کارت ليک چې کوټه او چې 

چې د  پوه شوم، ( ليکلی ووخاد مدیر)سيداعظم د خيلو

 محمدآصف همکار او د هغه د خادي همکارانو کار دی .

. ، مې براعت ترلاسه او خوشې شوم  له ډېرو کړاوونو وروسته

تر خدايداد داک ستلو لپاره ، د ې، د دندې اخڅو ورځې وروسته 

بشرمل تر ،  او خپله عريضه مې ورکړه بشرمل دفتر ته ورغلم 

، پوښتنه وکړه چې ستا د نېونې پر روغبړ او هرکلي وروسته 

وخت دې کور وپلټل شو ؟ ته وپلټل شوې ؟ ماورته ځواب کې 

وويل ، نه . بیا يې وويل ، د څېړنو په بهیر کې کوم سند درباندې 

.  پېژندپاڼهکوټه  هب اسلامي يو ؟ ما وويل ، وو د حز شو جوت

ما  داکتربشرمل په حېرانتیا سره بیا وپوښتل ، څه ، د چا کارت ؟

دوی خو ماته ويلي  ، وويل ، حزب اسلامي . ده وويل ، بد کوي

چې ته شعله يي يې ، نږدې مو ستا د اعدام امر صادر کړی ، وو 

 وو .

 چې مې ښاغلي بشرمل ته د معصوميت او بې ګناهۍ کله 

، له سترګو  کړاوونو او بندي خانې کیسه کوله ، سګرټ يې څښه

د چې ، ېده ، پوه نه شوم غمجن ښکار ، يې اوښکې راتوی شوې 

خو سګرټو لوګي او که زما غمجنې کیسې یې اوښکې توی کړې ،

په اغلب ګمان ، زما کیسې ژړولی وو ، ځکه وروسته ما ښه 

 وپېژاند .

چې همکار سپی خو نه  ، داکتر خدايداد بشرمل راځنې وپوښتل 

شته ، اوس په غازي اباد فارم کې څوک آمر دی ؟ ما ورته وويل 

شمشیرخان . همکار دا وخت په یوه بمي برید کې ټپي او د 

درملنې لپاره روسیې ته استول شوی وو . داکتر بشرمل ، زما د 

ګمارنې په موخه ، یو ځانګړی لیک شمشیرخان ته وليکه او هلته 

ان ! د ليک شمشیرخ ملګریه داسې کښلي وو ) يې په پښتو ژب

ځورولی  په راتلونکي کې يې هېڅوک، دروړونکی در معرفي شو



؟ پلاره ! ته څوک يې هـمرک   

له دې ولایت به تبديل کړای شي (.  نه شي ، که چا وځوروه ، نو

ملګری  ې د کانال ریاست ته داسې وليکل )ي زما په عریضه

 چې په غازي فارم ، اخلاص ! نوموړی تاسې ته در معرفي شو 

 ګمارل شي او همکار هم  وپوهول شيکې په يو ښه پوست کې و 

 چې د نوموړي د سرګردانۍ لامل نه شي (. کله چې دا رسمي

د ( چې د کامې نجینر مجی، زما يو نږدې ملګري ) ااحکام 

وليدل ، حیران اړخ غړی وو  (پرچم)د   او ولسوالۍ اوسېدونکی

کې رسمي  شو چې دا خو ښاغلي بشرمل همکار ستا په موضوع

تورن کړی دی . په دې سره بیا په دنده وګمارل شوم او بیا مې د 

 نې ، ونو او باغونو خدمت پيل کړ .هېواد د کر 

 

 پای

 

 

 

 

 

 



                                         د ليکوال لنډه پېژندنه  :

 شاه محمود کډوال د گل حميد خان ښاغلى

د کټل کلى  يې د لغمان ولايت آر ټاټوبى زوى ، 

  د بټي کوټ ولسوالۍ کال د ننگرهار ولايت لمريز ۹۵۳۱پر  . دی

 کې زېږېدلى دى . فارمپه  د غازي اباد

، منځنۍ يې د نجم زده کړې يې د غازي اباد په لېسه لومړنۍ 

المدارس په عالى مدرسه او ثانوي هغه يې د هډې فارم په لېسه 

 بشپړې کړې دي .کې  کال لمريز  ۹۵۳۳ه کې پ

ل کې د کانکور ازموينې له لارې ، د کابل  ۹۵۳۹کډوال په 

پښتو ريالی شو ، هلته  يې پوهنتون ، د ژبو او ادبياتو پوهنځي ته ب

د زده کړې لپاره غوره کړه . لږ وخت وروسته يې ځان د څانګه 

ننګرهار پوهنتون د ادبیاتو پوهنځي پښتو څانګې ته تبديل کړ او 

هلته يې خپله زده کړه پيل کړه . نوموړی د خپلې زده کړې په 

بهير کې ، له پيله تر پايه ، په لومړۍ درجه کې وو او په همدې 

ال ، له هغې څانګې او پوهنتونه فارغ  لمريز  ک ۹۵۳۳درجه پر 

 شو . 

کې  پوهنتونبغلان  لمريز کال ، په ۹۵۳۳، په له فراغت وروسته 

د ښوونې اوروزنې  و هلتهشو ا وګمارلد کادري غړي په توگه 



د دې تر  شو .څانگه کې په ښوونه بوخت  پوهنځي په پښتو

د ښوونې او روزنې پوهنځي  لمريز کې ، ۹۵۳۱په  څنګ

اداري  پوهنتوند  کلونو کې ، ۹۵۳۳ - ۳۳په  مرستيال او

گوښه او په  ودند ه يې ځان له اداريخو وروست وومرستيال 

 .شو بوخت  ښوونه 

يو څانگوال  چې د  پښتو ژبې او ادب ،  کډوال ددې ترڅنگ

کې يې هم   انگليسي ژبه او کمپيوټر، په ژورناليزم   ،دى  یغړ 

نيم شعر او بېلابيلې  کله نا کله يو.  ديلنډ مهالې زده کړې 

ترڅنگ په انگليسي او اردو د دري  .ټولنيزې ليکنې هم ليکي 

د دې اثر سربېره يې لاندې اثار چاپ شوي  ژبو هم پوهېږي .

 دي :

 سندریزې ساندې ) شعري ټولګه ( . - ۹

 ( .صطلاحات او محاورې ګړنې ، څرګندنې او نومونې ) ا - ۲

 د عبدالحمید مومند د شاعرۍ تړنګونه ، څېړنیز اثر .-  ۵

 درنښت                                          

 انجينر ايمل حميد                                        

                                                        


